
Rivi Translitteraatio
r.sh. gù-dé-a

énsi
lagaški

ur ᵈĝá-tùm-du10

i 1 ĝá-tùm-du10

ama lagaški

gù-dé-a
énsi

i 5 lagaški

ur ᵈĝá-tùm-du10

árad ki áĝ-zu
lú níĝ-du7-e pa bí-è-a
é-ninnu-ᵈanzumušen-bábbar

i 10 ᵈnin-ĝír-su-ka
mu-dù-a
ᵈĝá-tùm-du10

nin-a-né
lagaški

i 15 iri ki áĝ-ĝá-né-ta
unu6(TE.AB) šùba(MUŠ3.ZA)-a

ii 1 mu-ni-tu-da-a
é ᵈĝá-tùm-du10

nin-a-ni
dù-dé

ii 5 ù nu-ma-ši-ku4

gù-dé-a
énsi
lagaški

ĝeš-tug daĝal-kam
ii 10 árda ní-tuku

nin-a-ni-kam
ĝá ĝešù-šub-ba-ka
ĝeš ba-an-ḫur
ka-al-ak

ii 15 urin ba-an-mul
im-bé ki kù-ga
im-mi-lu
sig4 ki sikil-a
im-mi-du8

iii 1 uš-bé mu-kù
izi ì-im-ta-lá
temen-bé
ì ir nun-ka

iii 5 šu tag ba-ni-du11

iri kù-ga ki dadag-ga-a
é mu-na-dù
ĝešdúr-ĝar maḫ nam-nin-ka-né
mu-na-dím

iii 10 dub-šen kù-ga-né
mu-na-dím
gu4 šudul-la
si ba-ni-sá-sá
engar gu4-ra-bé

iii 15 im-mi-ús
áb zi-da
amar zi mu-ni-šár
ùnu(AB2.KU)-bé
bí-ús

iv 1 u8 zi-da
sila4 zi mu-ni-šár
sipad-bé
im-mi-ús

iv 5 uzud zi-da
máš zi mu-ni-šár
sipad-bé
im-mi-ús

iv 10 anše ama-gan-a
dùr(ANŠE.ARAD×KUR) kaš4-bé
šu im-ma-ba
na-gada-bé
bí-ús


